
O‘ZBEKISTON OLIY 
TA’LIM MUASSASALARIDA 
AXBOROT-RESURS 
MARKAZI FAOLIYATINI 
RIVOJLANTIRISH BO‘YICHA 
AMALGA OSHIRILGAN TIZIMLI 
ISLOHOTLAR TAHLILI

Qurbanova Muazzam Fazliddinovna
Toshkent davlat iqtisodiyot universiteti mustaqil izlanuvchisi

Annotatsiya: Ushbu ilmiy maqolada O‘zbekistonda so‘nggi 7 yil davomida oliy ta’lim muassasalarida axborot-resurs 
markazi faoliyatini rivojlantirish bo‘yicha amalga oshirilgan ishlar va erishilgan natijalar tahlil etilgan bo‘lib, istiqbolda 
sohani yanada rivojlantirish bo‘yicha bajarilishi zarur bo‘lgan vazifalar taklif etilgan.

Kalit so‘zlar: kredit-modul tizimi, “Elektron kutubxona” platformasi, Axborot-resurs markazi, RFID qurilmasi, IRBIS 64+ 
dasturiy ta’minot tizimi.
Abstract: This scientific article analyzes the work and achieved results of the development of the information resource 
center of higher education institutions in Uzbekistan over the past 7 years, and also proposes tasks that need to be com-
pleted for the further development of the sector in the future.

Key words: credit module system, Electronic Library platform, Information Resource Center, RFID device, IRBIS 64+ 
software package.
Аннотация: В данной научной статье анализируются работа и достигнутые результаты развития информацион-
но-ресурсный центр вузах в Узбекистане за последние 7 лет, а также предлагаются задачи, которые необходимо 
выполнить для дальнейшего развития сектора в будущем.

Ключевые слова: система кредитных модулей, платформа «Электронная библиотека», Информационно-ре-
сурсный центр, RFID-устройство, программный комплекс ИРБИС 64+.

K I R I S H
Respublikada ijtimoiy-iqtisodiy sohani isloh qilishning hozirgi sharoitida axborot-resurs markzi faoliyatini 

rivojlantirishning maqsad va vazifalari mamlakatda amalga oshirilayotgan o‘zgarishlarga va xalqaro amaliyotga 
mos bo‘lishi zarur.

Shu munosabat bilan fuqarolarning axborotdan erkin foydalanish bo‘yicha konstitutsiyaviy huquqlarini, 
shu jumladan, milliy qadriyatlar va jahon madaniyati, amaliy va fundamental bilimlardan bahramand bo‘lishini 
ta’minlaydigan aholiga axborot-resurs markzi xizmatlari ko‘rsatishning sifat jihatdan yangi tizimini yaratish, 
kutubxonalarda saqlanayotgan milliy madaniy merosni asrab-avaylash va boyitish, axborot-kommunikatsiya 
texnologiyalarini keng joriy etish hisobiga axborot-kutubxona muassasalari faoliyatini tashkil etishni takomil-
lashtirish ustuvor vazifaga aylanmoqda.

Bu esa, axborot-resurs markzi faoliyatiga, kitobxonlarga xizmat ko‘rsatish, fond-larni to‘ldirish va saqlash, 
kutubxona jarayonlarini avtomatlashtirish, ilmiy-tadqiqot va tashkiliy-uslubiy faoliyat, kadrlarni tayyorlash, qayta 
tayyorlash va rag‘batlantirish, xalqaro hamkorlikni kengaytirishga jiddiy ta’sir ko‘rsatish imkonini beradi [1].

Xususan, bugungi kunga kelib oliy ta’lim sohasida ham axborot-resurs markazlari faoliyatini xalqaro stan-
dartlar asosida transformatsiyalash ehtiyoji vujudga kelmoqda. Buning sababi, malakatimizda ta’lim jarayoniga 
kredit-modul tizimi joriy etildi va ushbu tizimda mustaqil ta’lim masalasi eng dolzarb komponent bo‘lib xizmat 
qiladi. Mustaqil ta’limni sifatli tashkil etishda esa, oliy ta’lim muassasalarida axborot-resurs markazlari eng 
asosiy bo‘g‘in sifatida muhim ahamiyat kasb etadi.

Yuqoridagilardan kelib chiqqan holda, mazkur ilmiy maqolamizda, oliy ta’lim muassasalarida axborot- 
resurs markazi faoliyatini rivojlantirish bo‘yicha amalga oshirilgan ishlar, erishilgan natijalar va istiqbolda bajari-
lishi zarur bo‘lgan vazifalarga to‘xtalib o‘tamiz.

Axborot-kutubxona tizimlari masalalari Springer, Emerald, EBSCO Information Services, Web of Science, 
Wiley, Elsevier nashriyotlarining ma’lumotlar bazasiga kiritilgan ilmiy jurnallarda oxirgi yillarda chop etilgan 
maqolalardan o‘rganildi. Jumladan, integrallashtirilgan axborot-kutubxona tizimlarini yaratish nazariyasi va 
amaliy usullari, korporativ axborot-kutubxona tizimlar uchun model va algoritmlar, ma’lumotlarni intellektual 
tahlillash va qayta ishlash bo‘yicha xorijiy olimlardan: D. McMenemy, A. Poulter, H. D. Avram, H. S. Atkinson, 
D. S. Culbertson, M. Z. Yakubova, G. A. Popov, A. G. Rayev, Ya. L. Shrayberg, F. S. Voroyskiy, R. P. Rodgers, 
A. A. Leontev, L. Zade, A. Xolmblad, B. Koskon, D. Dyubua, A. Parada, Ye. Mamdani, V. V. Ribin, B. Lyu, 
M. Djamshidi, B. Fazlollaxin, E. Mendelson, A. Leonenkov va boshqalarning ishlari ko‘rib chiqilgan1.

O‘zbekistonda axborot-kutubxona muassasalarida kutubxona jarayonlarini avtomatlashtirish va elektron 
resurslarni yaratish hamda unda izlash masalalari bo‘yicha T. F. Bekmurodov, A. O. Umarov, U. F. Karimov, 
M. A. Raxmatullayev, B. B. Mo‘minov va boshqa qator olimlar ilmiy izlanishlar olib borishgan2.

Yuqoridagi olimlar tomonidan olib borilgan izlanishlar natijasida ma’lum natijalarga erishilgan biroq, oliy 
ta’lim muassasalarida axborot-resurs markazlari faoliyatini xalqaro standartlar asosida transformatsiyalashni 
amalga oshrish ustida yetarlicha tadqiqod o‘tkazilmagan.

T A D Q I Q O T  M E T O D O L O G I YA S I
Oliy ta’lim, fan va innovatsiyalar sohasidagi ma’lumotlarni tahliliy o‘rganish asosida ilmiy mushohada, 

absrakt-mantiqiy fikrlash, statistik, iqtisodiy va moliyaviy tahlil, ekspert baholash usullaridan foydalanilgan.

T A H L I L  V A  N A T I J A L A R
Mamlakatimizda oliy ta’lim sohasidagi islohotlar natijasida o‘tgan 7 yilda oliy o‘quv yurtlari soni uch baro-

barga va unda ta’lim olayotgan talabalar soni olti barobarga ko‘paydi. O‘quv jarayoni to‘liq kredit-modul tizimiga 
o‘tkazildi.

Talabalarning mustaqil o‘qishi va tayyorlanishida muhim o‘ringa ega bo‘lgan kutubxonalarga bo‘lgan ehtiyoj 
oshdi.

O‘quv va ilmiy-tadqiqot jarayonini zamonaviy darslik, o‘quv qo‘llanma va adabiyotlar bilan ta’minlash, tala-
balar uchun ilg‘or elektron ma’lumotlar bazalaridan foydalanish yuzasidan sharoitlar yaratildi.

Misol uchun, Oliy ta’lim, fan va innovatsiyalar vazirligi huzurida “Elektron kutubxona” platformasi yaratildi. 
Professor-o‘qituvchilar, tadqiqotchilar va talabalarni a’zo qilish ishlari yakunlandi.

Markaz tomonidan Axborot-resurs markazlari faoliyati nazoratga olindi va ularni zamonaviy avtomat-
lashtirilgan kutubxona tizimi bilan ta’minlash ishlari muvofiqlashtirildi.

Bugungi kunda 116 ta davlat oliy ta’lim muassasalaridan 113 tasida Axborot-resurs markazlari mavjud 
bo‘lib, yangi tashkil etilgan 3 ta muassasada bu borada ishlar olib borilmoqda.

Oliy ta’lim, fan va innovatsiyalar vazirligi tomonidan oliy ta’lim muassasalari rektorlariga Axborot-resurs 
markazlarini dasturiy ta’minot bilan ta’minlash yuzasidan qator salmoqli ishlar amalga oshirilmoqda [2].

Misol tariqasida, 16 ta oliy ta’lim muassasalari Axborot-resurs markazlarida dasturiy ta’minot o‘rnatilgan 
bo‘lsa, hozirda ushbu ko‘rsatkich 43 taga yetkazildi.

Shuningdek, IRBIS 64+ dasturiy ta’minot tizimi 9 tadan 17 taga, Respublikamizda ishlab chiqilgan Axborot 
kutubxonani boshqarish tizimi (AKBT) 7 tadan 13 taga yetkazildi. 13 ta oliy ta’lim muassasasi o‘zlari tomonidan 
ishlab chiqilgan dasturiy ta’minotdan amalda foydalanmoqda.

Kitob fondlari bilan operatsiyalarda inson omili ta’sirini kamaytirish, kitob fondi saqlanishini ta’minlash 
hamda ilmiy va ta’lim resurslariga tezkor kirish orqali ta’lim samaradorligini sezilarli darajada oshirish maq-
sadida 7 ta davlat oliy ta’lim muassasalari axborot-resurs markazlarida RFID qurilmalari o‘rnatilgan. Buning 
natijasida talabalar, professor-o‘qituvchilar va tadqiqotchilar sifatli kutubxona xizmatidan foydalanmoqda.

Joriy yilda oliy ta’lim muassasalari axborot-resurs markazlarini to‘liq RFID qurilmalari bilan ta’minlash 
rejalashtirilgan [3].

Hozirda Axborot-resurs markazlarini avtomatlashtirilgan kutubxona tizimi bilan ta’minlashda bir qator 
muam molar saqlanib qolmoqda: Jumladan,

a) axborot-resurs markazlarida o‘rinlar soni va undagi mavjud moddiy-texnika baza foydalanuvchilar 
soniga nomuvofiq, ya’ni o‘rinlar soni kam;

1 David McMenemy - Google Scholar / scholar.google.com›citations…
2 Avtomatlashtirilgan kutubxona: O‘quv qo‘llanma /U.Karimov, M.A. Rahmatullayev, A.O. Umarov, A.Sh. Muhammadiyev. - T.: Alisher 

Navoiy nomidagi O‘zbekiston Milliy kutubxonasi nashriyoti, 2003. - 266 b.

b) mavjud o‘quv zallari zamon talablariga mos holatda jihozlanmagan, jumladan, professor-o‘qituvchi va 
talabalarga dars qilish uchun zarur texnika va sovutish vositalari (konditsioner) hamda o‘quv zallari 
yumshoq mebellar bilan ta’minlanmagan;

d) vazirlik tasarrufidagi 15 ta oliy ta’lim muassasasining avtomatlashtirilgan kutubxona tizimi va RFID qu -
rilmalarini xarid qilish bo‘yicha moliyaviy imkoniyatlari cheklangan.

X U L O S A  V A  T A K L I F L A R
Mavjud muammolarni bartaraf etish va ish samaradorligini oshirish maqsadida qo‘yidagilar taklif etiladi:

1. Axborot-resurs markazlarida o‘rinlar sonini ko‘paytirish maqsadida oliy ta’lim muassasalarida bo‘sh 
turgan binolar, mavjud binolarning yer to‘lalarini kutibxonaga moslashtirish (yer to‘lalardan foydalanish 
qoidalariga muvofiq) hamda moddiy-texnika bazani foydalanuvchilar soniga muvofiqlashtirish;

2. Mavjud o‘quv zallarini zamon talablariga mos holatda jihozlash, jumladan, professor-o‘qituvchi va tala-
balarning kitob o‘qishlari uchun qulay sharoitlar yaratish maqsadida zarur texnika va sovutish vositalari 
(konditsioner) hamda o‘quv zallarini yumshoq mebellar bilan ta’minlanlash;

3. Axborot-resurs markazlari xodimlari malakasini oshirish kurslari faoliyatini yo‘lga qo‘yish;

4. Vazirlik tasarrufidagi 15 ta oliy ta’lim muassasasining avtomatlashtirilgan kutubxona tizimi va RFID qu -
rilmalarini xarid qilishga moliyaviy imkoniyatlari cheklanganligini hisobga olib, oliy ta’lim muassasalarini 
rivojlantirish jamg‘armasi hisobidan maqsadli mablag‘ ajratish;

5. Avtomatlashtirilgan kutubxona tizimlari uchun zarur bo‘lgan dastur va qurilmalarini xirid qilishga qobili-
yati mavjud bo‘lgan 70 ta oliy ta’lim muassasalariga o‘zlarining budjetdan tashqari mablag‘lari hisobidan 
(2023-yil xarajatlar smetasidan oshgan mablag‘lar hisobidan yoki 2024-yil xarajatlar smetasiga kiritish 
orqali) xarid qilish bo‘yicha ko‘rsatma berish.

Foydalanilgan adabiyotlar ro‘yxati:
1. Avtomatlashtirilgan kutubxona: O‘quv qo‘llanma /U.Karimov, M.A. Rahmatullayev, A.O. Umarov, A.Sh. Muhammadiyev. 

- T.: Alisher Navoiy nomidagi O‘zbekiston Milliy kutubxonasi nashriyoti, 2003. - 266 b. 
2. David McMenemy - Google Scholar / scholar.google.com›citations…
3. O‘zbekiston Respublikasi Prezidentining 2019-yil 7-iyundagi “O‘zbekiston Respublikasi aholisiga axborot-kutubxona 

xizmati ko‘rsatishni yanada takomillashtirish to‘g‘risida” PQ-4354-sonli qarori.
4. Oliy ta’limni rivojlantirish tadqiqotlari markazi hisobot materiallari.
5. Oliy ta’lim, fan va innovatsiyalar vazirligi hisobot materiallari.

